
Ed. 763. Nefndarálit
um frv. til 1. um skipulag á fólksflutningum með bifreiðum.

Frá samgöngumálanefnd.

Nefndin hefur athugað frumvarpið, borið það saman við gildandi lög um sama
efni og rætt það ýtarlega á tveim fundum.

Með því að sami ráðherra fer nú eigi með atvinnu- og samgöngumál, eins og
áður hefur verið, en mál þetta heyrir hins vegar undir samgöngumálaráðherra, taldi
nefndin rétt, að í stað orðanna "atvinnumálaráðuneyti" og "atvinnumálaráðherra"
í frumvarpinu kæmi: ráðuneytið og ráðherra. Er þetta engin efnisbreyting, heldur
aðeins leiðrétting.

Nefndin sá ekki ástæðu til, að nefnd sú, sem gera á tillögur til ráðuneytisins um
fyrirkomulag og rekstur á flutningunum, sé skipuð fimm mönnum. Telur hún nægi-
legt og jafnvel að mörgu leyti heppilegra að fela þetta aðeins þremur mönnum, er
skipaðir séu af ráðherra, enda tilnefni hvor aðili um sig, Alþýðusamband íslands og
sérleyfishafar, sinn nefndarmann. Leggur nefndin þvi til, að 2. gr. frumvarpsins
verði breytt i samræmi við það.

Í 7. gr. frv. er gert ráð fyrir því, að ráðuneytið geti falið póststjórninni eða ann-
arri stofnun umsjón og eftirlit á fólksflutningunum. Lítur nefndin svo á, að enn
sem komið er sé ekki nægilegur undirbúningur fyrir hendi til þess að fela þessi mál
annarri stofnun en póststjórninni. Það liggur m. a. ekkert fyrir um það, hvaða ann-
arri stofnun málið kynni að verða falið eða hvort hugsað sé að koma upp nýrri
stofnun til þess að annast þessi mál, né heldur, hvaða kostir því væru samfara að
skipta um þá aðila, sem farið hafa með þessi mál í seinni tíð. Eins og frumvarpið
er nú, tryggir það ráðuneytinu miklu meira vald yfir þessum málum í heild en gild-
andi lög um þessi mál kveða á um, auk þess sem 4. gr. frv. kveður skýrt á um það,
að ráðuneytinu sé heimilt að taka í sínar hendur afgreiðslu bifreiðanna, og getur þá,
ef ástæða þætti til, skipt um aðila, sem það hefur valið til þess að hafa á hendi fram-
kvæmdir þessara mála.

Nefndin leggur því tíl, að frumvarpið verði samþykkt með eftirfarandi

1. Við 1. gr.
a) í stað orðsins "atvinnumálaráðherra" í 1. málsgr. komi: ráðherra.
b) A stað orðsins "Atvinnumálaráðuneytinu" í 2. málsgr, komi: Ráðuneytinu.

2. Við 2. gr. Greinina skal orða svo:
Til þess að gera tillögur til ráðuneytisins um fyrirkomulag og rekstur allan

á flutningum samkvæmt lögum þessum skal vera þriggja manna nefnd, er sé
þannig skipuð: Ráðherra skipar einn, og skal hann vera formaður nefndarinnar,
Alþýðusamband Íslands einn, og sérleyfishafar kjósa einn samkvæmt reglum,
er ráðherra setur.

Nefndin skal skipuð og kosin iiI III'iggja almanaksára í senn, enda falli
starfstími hennar að mestusamun við sérleyfistírnahilið, shr, a-lið :3, greinar.
Þóknun fyrir störf nefndarinnar ákveður ráðherra, og greiðast þau af sér-
leyfisgjaldinu.

:3. Við 7. gr. Orðin "eða annarri stofnun" í málsgreininni falli niður.

